
ᑎᑎᕋᖅᑕᐅᑲᓐᓂᖅᑐᖅ 
 
 

ᐱᖁᔭᖅ ᐋᖅᑭᒋᐊᕐᑕᐅᔪᖅ ᑖᓐᓇ 
ᐃᑭᑦᑕᐃᓕᒪᑎᑦᑎᓂᕐᒧᑦ ᐱᖁᔭᖅ 

 
 

ᓇᐃᓈᕐᓯᒪᔪᑦ 
 

ᐱᖁᔭᒃᓴᖅ ᐋᕿᒋᐊᕐᑕᐅᔪᖅ ᑖᓐᓇ 
ᐃᑭᑦᑕᐃᓕᒪᑎᑦᑎᓂᕐᒧᑦ ᐱᖁᔭᖅ 
ᓇᓗᓇᐃᑯᑕᖓ ᐊᓯᔾᔨᕐᑕᐅᔪᑦ ᐃᒫ 
ᐃᑯᐊᓪᓚᐃᔾᔭᐃᖅᓯᒪᓂᕐᒧᑦ ᐱᖁᔭᖅ, 
ᖄᑲᓐᓂᐊᒍ ᐱᔪᓐᓇᐅᑎᖓ ᑖᓱᒪ ᖃᑦᑎᕆᔨᒃᑯᑦ 
ᐊᖏᔪᖄᖓᑦ, ᐋᕿᒃᑕᐅᓂᖓᓂᖏᓐᓄᑦ ᑖᑯᐊ 
ᐃᑯᐊᓪᓚᑦᑕᐃᓕᒪᓂᕐᒧᑦ ᐸᕐᓇᐅᑏᑦ 
ᓄᓇᓕᓕᒫᓄᑦ, ᐊᒻᒪᓗ ᐊᖏᖃᑎᒌᒍᓐᓇᕐᓗᑎᒃ 
ᐅᓐᓂᕐᓗᒃᑐᓂ ᐊᒻᒪᓗ ᕿᒥᕐᕈᔭᐅᓂᐊᕐᑎᓪᓗᒋᑦ 
ᑖᑯᐊ ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖅ. 

ᐱᖁᔭᒃᓴᖅ 30 

 
ᐱᖁᔭᖅ ᐋᖅᑭᒋᐊᕐᑕᐅᔪᖅ ᑖᓐᓇ ᐃᑭᑦᑕᐃᓕᒪᑎᑦᑎᓂᕐᒧᑦ ᐱᖁᔭ 

 
ᑖᓐᓇ ᑲᒥᓴᓇᖓ ᓄᓇᕗᑦ, ᐱᖁᔭᐅᓂᕆᔭᖓᓄᑦ ᐊᒻᒪ ᐊᖏᖅᑕᐅᓯᒪᓂᖓᓄᑦ ᒪᓕᒐᓕᐅᖅᑎᓄᑦ, 
ᐃᒪᓐᓇ ᐊᑐᓕᖅᑎᑦᑎᕗᖅ:  
 
 
1. ᐃᑭᑦᑕᐃᓕᒪᑎᑦᑎᓂᕐᒧᑦ ᐱᖁᔭ ᑖᓐᓇ ᐋᕿᒋᐊᕐᑕᐅᔪᑦ ᐱᖁᔭᖅ. 
 
2. ᐱᖁᔭᖅ ᓇᓗᓇᐃᒃᑯᑕᖓ ᐊᓯᔾᔨᕐᑕᐅᔪᖅ ᐃᑯᐊᓪᓚᐃᔾᔭᐃᖅᓯᒪᓂᕐᒧᑦ ᐱᖁᔭᖅ. 
 
3. ᐃᓚᖓ 1-ᒥᒃ ᐋᕿᒋᐊᕐᑕᐅᔪᖅ ᐃᓚᒋᐊᕐᑕᐅᔪᑦ ᒪᓕᓪᓗᒋᑦ ᑐᑭᖏᑦ ᑎᑎᖅᑲᑦ 
ᐋᖅᑭᐅᒪᓂᖏᑦ ᒪᓕᒡᓗᒋᑦ: 
 
“ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑏᑦ” ᑐᑭᓕᒃ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑏᑦ ᐋᖅᑭᒃᑕᐅᔪᖅ 
ᐊᖏᕈᑕᐅᓗᓂ ᐃᓚᖓᑎᒍ 5.01-ᒥᒃ; 
 
4.  ᐃᓚᖓ 3-ᒥᒃ ᐋᕿᒋᐊᕐᑕᐅᔪᖅ 

(a) ᓈᓴᐅᓕᒃᓱᑲᓐᓂᕐᓗᒋᑦ ᐃᓚᒃᑲᓐᓂᖓᓃᑦᑐᐃᑦ 3(1)−ᒥᒃ; ᐊᒻᒪᓗ 
(b) ᐲᕐᑕᐅᓗᑎᒃ ᐊᕕᒃᑐᖅᓯᒪᔪᓂ (1)(d) ᐊᒻᒪᓗ (1)(d.1)−ᒥᒃ;  
(c) ᐲᕐᑕᐅᓗᑎᑦ “ᖁᖁᐊᕈᑎᖏᑦ ᐊᒻᒪᓗ” ᐃᓚᖓᑕ ᐊᕕᒃᑐᖅᓯᒪᔪᓐ (1)(f)(iii); 
(d) ᐲᕐᑕᐅᓗᑎᑦ “ᐊᒻᒪᓗ ᐃᓗᐊᓂ ᐅᕝᕙᓘᓃᑦ ᓇᓪᓕᐊᒍᑐᐃᓐᓇᕐ ᓴᓇᔭᐅᓯᒪᔪᑦ, 

ᓇᔪᕐᑕᐅᔪᓂ ᐅᕝᕙᓘᓃᑦ ᓇᒻᒥᓂᖁᑎᐅᔪᓂ” ᑕᐃᑲᓂ ᐃᓚᖓᑕ 
ᐊᕕᒃᑐᖅᓯᒪᔪᓐ (1)(f)(vi); ᐊᒻᒪᓗ 

(e) ᐃᓚᒋᐊᕐᓯᒪᔪᑦ ᒪᓕᓪᓗᒋᑦ ᑭᖑᓂᐊᒍ ᐃᓚᒃᑲᓐᓂᖓᓂ (1)−ᒥᒃ: 
 
ᐱᔪᓐᓇᐅᑎᖏᑦ ᐃᖃᓱᕐᓗᒋᑦ ᓄᓇᓕᖕᓂᑦ 
 (2) ᖃᑦᑎᕆᔨᒃᑯᑦ ᐊᖏᔪᖄᖓᑦ ᐃᒪᐃᔪᓐᓇᕐᑐ 

(a) ᓄᓇᓖᑦ ᐅᖃᐅᔾᔪᕐᑕᐅᓗᑎᒃ ᐊᒻᒪᓗ ᓇᓗᓇᐃᒃᑯᑎᖃᕐᓗᑎᒃ ᑐᕌᖓᔪᓄᑦ 
ᐃᑭᑦᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐃᑯᐊᓪᓚᑦᑕᐃᓕᒪᓂᕐᒧᑦ; 

(b) ᓄᓇᓖᑦ ᐃᓕᓐᓂᐊᕐᑎᑕᐅᓗᑎᒃ ᑐᕌᖓᔪᓄᑦ ᐃᑭᑦᑕᐃᓕᒪᑎᑦᑎᓂᕐᒧᑦ 
ᐊᒻᒪᓗ ᐃᑯᐊᓪᓚᑦᑕᐃᓕᒪᓂᕐᒧᑦ; 

(c) ᑐᓂᔭᐅᓗᑎᑦ ᓄᓇᓖᑦ ᓱᓇᒃᑯᑖᑦ ᐊᒻᒪᓗ ᐃᑭᔾᔭᐃᑯᑎᓂ ᐊᑐᖅᑕᕙᒃᑐᑦ 
ᑐᕌᖓᔪᓄᑦ ᐃᑭᑦᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐃᑯᐊᓪᓚᑕᐃᓕᒪᓂᕐᒧᑦ 
ᐅᕝᕙᓘᓃᑦ ᓄᓇᓕᖕᓄᑦ ᑐᓂᓯᓗᑎᒃ ᑮᓇᐅᔭᓂ ᑖᑯᐊ ᐱᔾᔪᑎᐅᓗᑎᒃ; 

(d) ᐊᐅᓚᓂᖃᐃᓐᓇᕐᓗᑎᒃ, ᐅᕝᕙᓘᓃᑦ ᑮᓇᐅᔭᓂ ᑐᓂᓯᓗᑎᒃ ᑲᔪᓯᔾᔪᑎᒃᓴᓐᓂ, 
ᓄᓇᓕᖕᓄᑦ ᓱᓇᒃᑯᑖᕐᑖᕈᑎᓄᑦ ᐊᒻᒪᓗ ᐃᒡᓗᖁᑎᐅᔪᓄᑦ ᑐᕌᖓᔪᓄᑦ 
ᐃᑭᑦᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐃᑯᐊᓪᓚᑕᐃᓕᒪᓂᕐᒧᑦ; 

(e) ᓄᓇᓖᑦ ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᑮᓇᐅᖃᕐᑎᑦᑎᔾᔪᑏᑦ ᐅᕝᕙᓘᓃᑦ 
ᑮᓇᐅᔭᖃᕆᐊᖃᕐᑎᑦᑎᔪᑎᒋᔭᖓ ᑖᓱᒪ ᖃᑦᑎᕆᔨᒃᑯᑦ ᐊᖏᔪᖄᖓᑦ 
ᐃᓱᒪᓕᐅᕈᑎᒋᔭᖓ ᐃᑲᔪᒋᐊᖃᕐᓂᖏᓐᓄᑦ ᑖᑯᐊ ᐃᑭᑦᑕᐃᓕᒪᑎᑦᑎᓂᕐᒧᑦ 
ᐊᒻᒪᓗ ᐃᑯᐊᓪᓚᑕᐃᓕᒪᓂᕐᒧᑦ ᐊᒻᒪᓗ ᐱᓕᕆᐊᖑᕙᒃᑐᑦ; 

(f) ᐃᓯᕈᑏᑦ ᐊᖏᕐᑕᐅᓯᒪᔪᑦ ᓄᓇᓕᖕᓂᑦ ᓇᓪᓕᐊᒍᑐᐃᓐᓇᕐ ᑐᕌᖓᔪᖅ 
ᐊᕕᒃᑐᖅᓯᒪᔪᓂ (a) ᑎᑭᐅᑎᓗᒍ (e)−ᒧᑦ. 

 
(f) ᐊᕕᒃᑐᖅᓯᒪᔪᓂ (2)(a)−ᒥᒃ ᐃᓚᒋᐊᕐᑕᐅᔪᖅ , “ᐱᖃᓯᐅᑎᔪᖅ 

ᐃᑯᐊᓪᓚᑕᐃᓕᒪᓂᕐᒧᑦ ᐹᕐᓇᐅᑎᑦ” ᑭᖑᓂᐊᒍ “ᐃᑯᐊᓪᓚᑕᐃᓕᒪᓂᕐᒧᑦ”. 
 
5. ᒪᓕᓪᓗᒋᑦ ᐃᓚᒋᐊᕐᑕᐅᔪᑦ ᑭᖑᓂᐊᒍ ᐃᓚᖓᓂ 5-ᒥᒃ: 
 
ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑏᑦ 
5.01. (1) ᓄᓇᓕᓕᒫᑦ ᐋᕿᒃᓱᐃᓗᑎᑦ ᐊᒻᒪᓗ ᐊᐅᓚᓂᖃᐃᓐᓇᕐᓗᑎᒃ ᐃᑯᐊᓪᓚᑕᐃᓕᒪᓂᕐᒧᑦ 
ᐸᕐᓇᐅᑎᓂᒃ ᓄᓇᓕᖕᓄᑦ ᑖᓐᓇ ᑐᕌᖓᔪᖅ ᒪᓕᒐᕋᓛᓂᒃ. 
 
ᐱᔾᔪᑎᒋᑦ, ᐃᓗᓕᖏᑦ ᐊᒻᒪᓗ ᐊᖏᕐᑕᐅᓂᖏᑦ 

(2) ᑖᓐᓇ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎ ᐃᒪᐃᓕᖓᓗᓂ 
(a) ᐊᑐᐃᓐᓇᐅᑎᒃᓯᓗᑎᒃ ᓈᒻᒪᒋᔭᐅᔪᓂ ᑖᑯᐊ ᐃᑯᐊᓪᓚᑕᐃᓕᒪᓂᕐᒧᑦ ᐃᓗᐊᓂ 

ᓄᓇᓕᖕᓂᑦ; 
(b) ᒪᓕᒃᑕᐅᓗᑎᑦ ᑖᑯᐊ ᒪᓕᒐᕋᓛᑦ; ᐊᓐᒪᓗ 
(c) ᐊᖏᕈᑕᐅᓚᐅᖅᑎᓪᓗᒍ ᐱᖁᔨᕗᖔᕈᑎᒍᑦ ᑲᑎᒪᔨᖏᓐᓄᑦ ᓄᓇᓕᖕᓂᑦ.  

 
ᑐᓂᔭᐅᔪᑦ ᐊᖏᕈᑏᑦ 

(3) ᓄᓇᓕᖕᓂᑦ ᐋᕿᒃᓱᐃᓗᑎᒃ ᐅᕝᕙᓘᓃᑦ ᐋᕿᒋᐊᕆᓗᑎᒃ ᑖᑯᓂᖓ 
ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᓂᒃ, ᐅᕝᕙᓘᓃᑦ ᐃᓚᖓᑎᒍ ᒪᓕᒐᕋᓛᑦ, 
ᒪᓕᒃᑲᓐᓂᕈᓐᓇᕐᓂᖏᓐᓄᑦ ᐊᖏᑲᓐᓂᕈᓂ ᑕᐃᑲᓂ ᐊᑐᖅᑕᐅᕙᑐᑦ ᐃᑯᐊᓪᓚᑕᐃᓕᒪᓂᕐᒧᑦ 
ᐸᕐᓇᐅᑎᖏᓐᓂᑦ, ᓄᓇᓖᑦ ᑐᓂᓯᓗᑎᑦ ᐸᕐᓇᐅᑎᓂ ᑖᓱᒧᖓ ᖃᑦᑎᕆᔨᒃᑯᑦ ᐊᖏᔪᖄᖓᓄᑦ ᑖᓐᓇ 
ᐊᖏᕈᑎᐅᓂᐊᕐᑐᓂ. 
 
ᐊᖏᕈᑏᑦ ᐊᒻᒪᓗ ᑎᓕᓯᔾᔪᑏᑦ 

(4) ᑭᓯᐊᓂ ᑖᓐᓇ ᖃᑦᑎᕆᔨᒃᑯᑦ ᐊᖏᔪᖄᖓᑦ ᓈᒻᒪᓴᕈᓂ ᑖᑯᓂᖓ 
ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᖏᓐᓂᑦ ᑐᓂᔭᐅᓯᒪᔪᑦ ᐃᓚᒃᑲᓐᓂᖓᓂ (3)−ᒥᒃ ᒪᓕᓪᓗᒋᑦ 
ᒪᓕᖁᔭᐅᓯᒪᔪᑦ ᐃᓚᒃᑲᓐᓂᖓᓂ (2)−ᒥᒃ, ᑖᓐᓇ ᖃᑦᑎᕆᔨᒃᑯᑦ ᐊᖏᔪᖄᖓᑦ ᐃᒪᐃᔪᓐᓇᕐᑐ 
  (a) ᐊᖏᕈᑎᖃᕐᓗᓂᑦ ᑖᑯᓂᖓ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᖏᓐᓂᑦ; 

ᐊᒻᒪᓗ 
(b) ᐊᑐᐊᕐᑕᐅᓯᒪᔪ ᐃᓚᒃᑲᓐᓂᖓᓂ (6)−ᒥᒃ, ᐋᖅᑭᒃᓱᐃᓗᑎᒃ 

ᐊᑐᖅᑕᐅᓪᓚᕆᒋᐊᓖᑦ ᑖᑯᐊ 

(i) ᐃᓘᓐᓇᖏᓐᓂᒃ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᖏᓐᓂᑦ, 
ᐅᕝᕙᓘᓃᑦ 

(ii) ᓇᓕᐊᒍᑐᐃᓐᓇᕐ ᐃᓚᒋᔭᐅᔪᑦ ᐃᑯᐊᓪᓚᑕᐃᓕᒪᓂᕐᒧᑦ 
ᐸᕐᓇᐅᑎᖏᓐᓂᑦ ᒪᓕᓪᓗᒋᑦ ᒪᓕᖁᔭᐅᓯᒪᔪᑦ ᐃᓚᒃᑲᓐᓂᖓᓂ 
(2)−ᒥᒃ, ᑖᓐᓇ ᓇᓗᓇᐃᕐᑕᐅᓯᒪᔪᖅ ᑖᓱᒪᐅ ᐊᖒᑉ ᐅᕝᕙᓘᓐᓃᑦ 
ᐊᕐᓇᐅᑉ. 

 
ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎ ᐋᕿᒃᑕᐅᓯᒪᔪ ᑖᓱᒪ ᖃᑦᑎᕆᔨᒃᑯᑦ ᐊᖏᔪᖄᖓᓐᓄᑦ 

(5) ᐊᑐᐊᕐᑕᐅᓯᒪᔪᖅ ᐃᓚᒃᑲᓐᓂᖓᓂ (6)−ᒥᒃ, ᑭᓯᐊᓂ ᓄᓇᓕᖕᓂᒃ ᑐᓂᔭᐅᓂᖏᑯᓂ 
ᑖᑯᓂᖓ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᓂ ᑖᓱᒧᖓ ᖃᑦᑎᕆᔨᒃᑯᑦ ᐊᖏᔪᖄᖓᓐᓄᑦ 
ᐃᓚᒃᑲᓐᓂᖓᓂ (3)ᒥᒃ, ᐅᕝᕙᓘᓃᑦ ᑖᓐᓇ ᖃᑦᑎᕆᔨᒃᑯᑦ ᐊᖏᔪᖄᖓᑦ ᓈᒻᒪᒃᓴᖏᑯᓂ ᑖᑯᓂᖓ 
ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᓂ ᑐᓂᔭᐅᓯᒪᔪᑦ ᑖᑯᓇᖓ ᓄᓇᓕᖕᓂᒃ ᐃᓚᒃᑲᓐᓂᖓᓂ (3)−ᒥᒃ 
ᒪᓕᓪᓗᒋᑦ ᒪᓕᖁᔭᐅᓯᒪᔪᑦ ᐃᓚᒃᑲᓐᓂᖓᓂ (2)−ᒥᒃ, ᖃᑦᑎᕆᔨᒃᑯᑦ ᐊᖏᔪᖄᖓᑦ ᐃᒪᐃᔪᓐᓇᕐᑐ 

(a) ᐋᖅᑭᒃᓱᐃᓗᓂ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᓂᒃ ᑖᑯᓄᖓ ᓄᓇᓕᖕᓄᑦ 
ᒪᓕᓪᓗᒋᑦ ᒪᓕᖁᔭᐅᓯᒪᔪᑦ ᐊᕕᒃᑐᖅᓯᒪᔪᓂ (2)(a) ᐊᒻᒪᓗ (b)−ᒥᒃ; ᐊᒻᒪᓗ 

(b) ᐋᖅᑭᒃᓱᐃᓗᓂ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᓂᒃ 
ᐊᑐᖅᑕᐅᓪᓚᕆᒋᐊᓕᖕᓂᑦ. 

 
ᒪᓕᖁᔭᐅᓯᒪᔪ ᐅᖓᑎᒃᑲᓐᓂᐊᒍ ᐱᑕᖃᖏᑐᑦ 

(6) ᑖᓐᓇ ᖃᑦᑎᕆᔨᒃᑯᑦ ᐊᖏᔪᖄᖓᑦ ᐋᖅᑭᒃᓱᐃᓂᐊᖏᓚᕐ ᐃᑯᐊᓪᓚᑕᐃᓕᒪᓂᕐᒧᑦ 
ᐸᕐᓇᐅᑎᓂᒃ, ᐅᕝᕙᓘᓃᑦ ᐋᖅᑭᒃᓱᐃᓗᑎᒃ ᐊᑐᖅᑕᐅᓪᓚᕆᒋᐊᓕᖕᓂᒃ ᓇᓪᓕᐊᒍᑐᐃᓐᓇᕐ 
ᐃᓚᒋᔭᖓᑕ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᓂᒃ, ᐅᖓᑎᒃᑲᓐᓂᐊᒍ ᒪᓕᖁᔭᐅᓯᒪᔪᓂ ᑕᐃᑲᓂ 
ᐊᕕᒃᑐᖅᓯᒪᔪᓂ (2)(a) ᐅᕝᕙᓘᓃᑦ (b)−ᒥᒃ. 
   
ᐊᑐᓕᖁᔭᐅᔪᑦ 

(7) ᓄᓇᓕᖕᓂᒃ, ᑖᑯᐊ ᐃᖃᓱᕐᓗᒋᑦ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑏᑦ ᐊᖏᕈᑕᐅᓯᒪᔪᑦ 
ᐃᓚᒃᑲᓐᓂᖓᓂ (4)−ᒥᒃ ᐅᕝᕙᓘᓃᑦ ᐋᖅᑭᒃᑕᐅᓯᒪᔪᑦ ᐃᓚᒃᑲᓐᓂᖓᓂ (5)−ᒥᒃ, 

(a) ᐊᑐᓕᖁᔨᔪᑦ ᐊᑐᖅᑕᐅᓪᓚᕆᒋᐊᓕᖕᓂᒃ ᐃᓚᖓᓂ ᐃᑯᐊᓪᓚᑕᐃᓕᒪᓂᕐᒧᑦ 
ᐸᕐᓇᐅᑎᓂᒃ; ᐊᒻᒪᓗ 

(b) ᐊᑐᓕᖅᑎᑦᑎᔪᓐᓇᕐᑐᑦ ᐊᑐᖅᑕᐅᓪᓚᕆᒋᐊᖃᖏᑐᓂ ᐃᓚᖓᓂ, ᑭᓯᐊᓂ 
ᓇᓪᓕᐊᒍᑐᐃᓐᓇᕐ, ᑖᓐᓇ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᓂᒃ. 

 
ᒪᓕᒐᓕᐅᕐᓂᕐᒧᑦ ᐱᖁᔭᖅ 

(8) ᒪᓕᒐᓕᐅᕐᓂᕐᒧᑦ ᐱᖁᔭᖅ ᐱᔾᔪᑎᖃᖏᑐᖅ ᑖᓱᒧᖓ ᐃᑯᐊᓪᓚᑕᐃᓕᒪᓂᕐᒧᑦ 
ᐸᕐᓇᐅᑎᓂᒃ. 

ᑭᒃᑯᑐᐃᓐᓇᕐᓄᑦ ᐱᔭᐅᔪᓐᓇᕐᓗᑎ ᐃᑭᑦᑕᐃᓕᒪᒐᓱᐊᕐᓂᕐᒧ ᐸᕐᓇᐅᑎ 
 (9) ᓄᓇᓖᑦ ᐊᑐᐃᓐᓇᐅᒪᑎᑦᑎᔪᓐᓇᖅᑐᑦ ᐊᔾᔨᒋᔭᐅᔪᒥᒃ ᓄᓇᓕᖓᑕ 
ᐃᑭᑦᑕᐃᓕᒪᒐᓱᐊᕐᓂᕐᒧ ᐸᕐᓇᐅᑎᖓᓂ ᕿᒥᕐᕈᔭᐅᕈᓐᓇᖁᓪᓗᒍ ᐃᓚᒋᔭᐅᔪᓄᑦ ᑭᒃᑯᑐᐃᓐᓇᕐᓄᑦ 
ᐊᓪᓚᕕᒋᔭᐅᔪᓄᑦ ᓄᓇᓕᖕᓂ ᐃᖅᑲᓇᐃᔭᕐᓇᐅᑎᓪᓗᒍ ᐅᓪᓗᒃᑯ. 
ᐋᕿᒋᐊᕐᑕᐅᔪᑦ: ᑎᓴᒪᖓᓐᓂ ᒪᓕᒐᓕᐅᕐᕕᖕᒥ, ᒫᓯ 2, 2017. 
 
6. (1) ᐊᕕᒃᑐᖅᓯᒪᔪᓂ 12(1)(h)−ᒥᒃ ᐋᕿᒋᐊᕐᑕᐅᔪᑦ ᐃᓚᒋᐊᕐᑕᐅᓗᑎᒃ 
“ᒪᓕᒐᖃᕆᐊᖃᕐᑎᓪᓗᒋᑦ” ᑭᖑᓂᐊᒍ “ᐋᕿᒃᓯᕕᐅᓪᓗᑎᒃ ᐊᒻᒪᓗ ᐊᑐᓕᕐᓗᒍ”. 
 
 (2) ᐊᕕᒃᑐᖅᓯᒪᔪᓂ 12(4)(e)−ᒥᒃ ᑖᓐᓇ ᐲᕐᑕᐅᔪᖅ ᐊᒻᒪᓗ ᒪᓕᓪᓗᒋᑦ ᑭᖑᕐᕕᑕᐅᔪᑦ: 
 

(e) ᕿᒥᕈᔭᐅᔪᓐᓇᕐᓂᖓ ᐅᕝᕙᓘᓃᑦ ᕿᒥᕈᑲᓐᓂᕈᓐᓇᕐᓂᖅ ᑖᓱᒪ ᖃᑦᑎᕆᔨᒃᑯᑦ 
ᐊᖏᔪᖄᖓᓐᓄᑦ ᐃᓚᖓᓂ 14-ᒥᒃ. 

 
7. ᐃᓚᖓᓂ 15-ᒥᒃ ᑖᓐᓇ ᐲᕐᑕᐅᔪᖅ ᐊᒻᒪᓗ ᒪᓕᓪᓗᒋᑦ ᑭᖑᕐᕕᑕᐅᔪᑦ: 
 

ᕿᒥᕈᔭᐅᓂᖅ ᐊᒻᒪᓗ ᕿᒥᕈᔭᐅᑲᓐᓂᕈᓐᓇᕐᓃᑦ ᑖᑯᐊ ᑎᓕᓯᔾᔪᑏᑦ 
 
ᕿᒥᕈᓂᖅ ᑎᓕᓯᔾᔪᑎᓂ ᑖᑯᓇᖓ ᐃᑲᔪᖅᑎᖓᓄᑦ ᖃᑦᑎᕆᔨᒃᑯᑦ ᐊᖏᔪᖄᖓᑕ ᐅᕝᕙᓘᓃᑦ 
ᓄᓇᖃᕐᕕᒋᔭᒥᓂᒃ ᐃᑲᔪᖅᑏᑦ 
14.  (1) ᑖᓐᓇ ᐃᓄᒃ ᐊᑐᐊᖅᑕᐅᓯᒪᔪᖅ ᐃᓱᒪᓕᐅᕈᑕᐅᓪᓗᓂ ᐅᕝᕙᓘᓃᑦ ᑎᓕᓯᔾᔪᑎᒃᑯᑦ 
ᐋᖅᑭᒃᑕᐅᓯᒪᔪᑦ ᐱᖁᔭᕐᑎᒍ ᑖᓱᒪ ᐃᑲᔪᖅᑎᖓᓄᑦ ᖃᑦᑎᕆᔨᒃᑯᑦ ᐊᖏᔪᖄᖓᑕ ᐅᕝᕙᓘᓃᑦ 
ᓄᓇᖃᕐᕕᒋᔭᒥᓂᒃ ᐃᑲᔪᖅᑏᑦ ᑐᕌᖓᒍᓐᓇᕐᑐᖅ ᐃᓱᒪᓕᐅᕐᑎᐅᖁᔭᐅᓪᓗᓂ ᐅᕝᕙᓘᓃᑦ 
ᑎᓕᓯᔾᔪᑎᒃᑯᑦ ᕿᒥᕐᕈᔭᐅᖁᔭᐅᔪᖅ ᑖᓱᒧᖓ ᖃᑦᑎᕆᔨᒃᑯᑦ ᐊᖏᔪᖄᖓᓐᓄᑦ ᑎᑎᖃᑯᑎᒍ 
ᑐᒃᓯᕋᕈᓐᓇᕐᑐᖅ ᐃᓗᐊᓂ ᐱᓇᓱᐊᕈᓯᐅᑉ ᑭᖑᓂᐊᒍ ᐅᓪᓗᖓᑕ ᑖᓐᓇ ᐃᓱᒪᓕᐊᖑᓯᒪᔪ 
ᐅᕝᕙᓘᓃᑦ ᑎᓕᓯᔾᔪᑎᓕᐅᕐᑕᐅᔪᖅ ᑐᓂᔭᐅᓐᓂᕈᓂ ᑖᓱᒧᖓ ᐃᓄᖕᒧᑦ. 
 
ᕿᒥᕈᑲᓐᓂᕈᓐᓇᕐᓂᖅ ᑎᓕᓯᔾᔪᑎᓂᒃ ᑖᓱᒪ ᖃᑦᑎᕆᔨᒃᑯᑦ ᐊᖏᔪᖄᖓᓐᓄᑦ 

(2) ᑖᓐᓇ ᐃᓄᒃ ᐊᑐᐊᖅᑕᐅᓯᒪᔪᖅ ᐃᓱᒪᓕᐅᕈᑕᐅᓪᓗᓂ ᐅᕝᕙᓘᓃᑦ ᑎᓕᓯᔾᔪᑎᒃᑯᑦ 
ᐋᖅᑭᒃᑕᐅᓯᒪᔪᑦ ᐱᖁᔭᕐᑎᒍ ᑖᓱᒪ ᖃᑦᑎᕆᔨᒃᑯᑦ ᐋᖏᔪᖄᖓᑕ, ᐊᓯᐊᒍ ᓇᓗᓇᐃᕐᑕᐅᓯᒪᔪᖅ 
ᐅᕝᕙᓘᓃᑦ ᐊᔾᔨᒋᖏᑕᖓᑕ ᐃᓚᖓᓂ, ᑐᕌᖓᒍᓐᓇᕐᑐᖅ ᑖᓱᒧᖓ ᖃᑦᑎᕆᔨᒃᑯᑦ ᐊᖏᔪᖄᖓᓐᓄᑦ 
ᕿᒥᕈᑲᓐᓂᕈᓐᓇᕐᑐ ᐃᓱᒪᑦᓴᕐᓯᐅᓗᓂ ᐅᕝᕙᓘᓃᑦ ᑎᓕᓯᔾᔪᑎᖃᕐᓗᓂ ᑎᑎᖃᑯᑎᒍ ᑐᒃᓯᕋᕐᓗᓂ 
ᑖᑯᓂᖓ ᕿᒥᕈᑲᓐᓂᖁᔭᐅᓪᓗᑎᒃ ᐃᓗᐊᓂ ᐱᓇᓱᐊᕈᓯᐅᑉ ᑭᖑᓂᐊᒍ ᐅᓪᓗᖓᑕ ᑖᓐᓇ 
ᐃᓱᒪᓕᐊᖑᓯᒪᔪ ᐅᕝᕙᓘᓃᑦ ᑎᓕᓯᔾᔪᑎᓕᐅᕐᑕᐅᔪᖅ ᑐᓂᔭᐅᓐᓂᕈᓂ ᑖᓱᒧᖓ ᐃᓄᖕᒧᑦ.  
 
ᐃᓗᓕᖏᑦ ᑐᓴᒐᒃᓴᐃᑦ ᐅᕝᕙᓘᓃᑦ ᑐᒃᓯᕋᐅᑎᑦ 

(3) ᑖᓐᓇ ᑐᒃᓯᕋᐅᑎ ᕿᒥᕈᒍᓐᓇᕐᓂᕐᒧᑦ ᐅᕝᕙᓘᓃᑦ ᕿᒥᕈᑲᓐᓂᖁᔭᐅᓪᓗᑎᒃ 
ᐋᖅᑭᒃᓯᒪᔭᕆᐊᓕᒃ  

(a) ᐱᔾᔪᑎᖃᑦᓯᐊᕐᓗᑎᒃ ᑐᒃᓯᕋᐅᑎᑦ; 

(b) ᓇᐃᓈᕐᓯᒪᓗᒋᑦ ᓇᓪᓕᐊᒍᑐᐃᓐᓇᕐ ᓇᓗᓇᐃᕐᑕᐅᓯᒪᔭᕆᐊᓕᖕᓂᒃ 
ᑐᒃᓯᕋᐅᑎᓂᒃ; 

(c) ᑖᓐᓇ ᐃᓱᒪᓕᐊᖑᓯᒪᔪ ᐅᕝᕙᓘᓃᑦ ᑎᓕᓯᔾᔪᑎ ᓄᖃᖅᑎᑕᐅᓗᓂ 
ᐅᕝᕙᓘᓃᑦ ᐊᓯᔾᔨᕐᑕᐅᓗᓂ ᑖᑯᐊ; ᐊᒻᒪᓗ 

(d) ᓇᓗᓇᐃᕐᓗᒋᑦ ᑐᓴᕐᑎᑦᑎᔾᔪᑎ ᑖᓱᒧᖓ ᑐᒃᓯᕋᕐᑐᒧᑦ. 
  
ᐊᐅᓚᓂᕆᔭᖓᑦ 

(4) ᖃᑦᑎᕆᔨᒃᑯᑦ ᐊᖏᔪᖄᖓᑦ ᐃᓱᒪᕐᓴᖅᓯᐅᕈᑎᒋᓗᓂᐅ ᑖᓐᓇ ᑐᒃᓯᕋᐅᑎ, ᐱᖃᓯᐅᑎᔪᑦ 
ᓇᓪᓕᐊᒍᑐᐃᓐᓇᕐ ᐅᖃᐅᓯᒃᑯᑦ ᐅᕝᕙᓘᓃᑦ ᑎᑎᖃᑯᑦ ᓇᓗᓇᐃᕐᑕᐅᓯᒪᓂᖓ ᑖᓐᓇ ᑐᒃᓯᕋᕐᓯᒪᔪᖅ 
ᐅᕝᕙᓘᓃᑦ ᐊᑐᐃᓐᓇᐅᔪᖅ ᑖᓱᒧᖓ ᖃᑦᑎᕆᔨᒃᑯᑦ ᐊᖏᔪᖄᖓᓐᓄᑦ ᑖᑯᐊ ᐃᑲᔫᑎᖃᕈᓐᓇᕐᑐᑦ 
ᐅᕝᕙᓘᓃᑦ ᖁᔭᓈᕐᑕᐅᓯᒪᔪᓂ ᓇᓪᓕᐊᒍᑐᐃᓐᓇᕐ ᐸᓯᔭᒃᓴᐅᔾᔪᑎᒃᓴᓐᓂᒃ ᑖᑯᓂᖓ ᑐᒃᓯᕋᐅᑎᓂ. 

 
ᓄᖅᑲᖅᑎᑕᐅᑲᐃᓐᓇᕈᓐᓇᖏᑐᖅ 

(5) ᑭᓯᐊᓂ ᐊᓯᐊᒍ ᑎᓕᓯᔾᔪᑎᖃᕐᓗᑎ ᑖᓱᒪᖓ ᖃᑦᑎᕆᔨᒃᑯᑦ ᐊᖏᔪᖄᖓᑦ, ᑖᑯᐊ 
ᑐᒃᓯᕋᐅᑏᑦ ᕿᒥᕐᕈᔭᐅᓯᒪᔪᑦ ᐅᕝᕙᓘᓃᑦ ᐃᓱᒪᒃᓴᕐᓯᐅᕈᑎᖃᑲᓐᓂᕐᑐᑦ ᑖᑯᐊ ᐊᐅᓚᓂᖃᖏᑐᐃᑦ 
ᑖᑯᓂᖓ ᓄᖃᖅᑎᑕᐅᓯᒪᑲᐃᓇᕈᑎᓂ ᐅᕝᕙᓘᓃᑦ ᑎᓕᓯᔾᔪᑎᓂ ᕿᒥᕈᔭᐅᔪᓐᓇᓂᕐᒧᑦ ᐅᕝᕙᓘᓃᑦ 
ᐃᓱᒪᒃᓴᖅᓯᐅᕈᑎᐅᑲᓂᕐᑐᓂ. 
 
ᐊᓯᖏᓃᖔᑐᑦ ᓇᓗᓇᐃᕈᑎᐅᔪᑦ 

(6) ᑭᓯᐊᓂ ᑖᓐᓇ ᖃᑦᑎᕆᔨᒃᑯᑦ ᐊᖏᔪᖄᖓᑦ ᐱᔾᔪᑎᖃᕈᒪᓐᓂᕈᓂ ᑖᑯᓂᖓ 
ᓇᓗᓇᐃᕈᑎᐅᔪᓂ ᐊᓯᐊᒍ ᑐᓂᔭᐅᓯᒪᔪᓂ ᑖᓱᒪ ᑐᒃᓯᕋᐅᑎᓕᐅᕐᓯᒪᔪᒥ ᐃᓱᒪᒋᓪᓗᓂᐅᒃ ᑖᓐᓇ 
ᑐᒃᓯᕋᕐᓯᒪᔪᖅ, ᐊᖏᔪᖄᖑᔪᖅ ᐊᑐᐃᓐᓇᐅᑎᑦᑎᔪᓐᓇᕐᑐ ᓇᓗᓇᐃᕈᑎᓂ ᑖᓱᒧᖓ ᑐᒃᓯᕋᕐᓯᒪᔪᒧ 
ᐊᒻᒪᓗ ᑖᓐᓇ ᑭᐅᔾᔪᑎᖃᕐᓗᓂ ᓇᓗᓇᐃᕈᑎᒃᓴᖃᒃᑲᓂᕐᒪᖔᑦ. 
 
ᐃᓱᒪᓕᐅᕐᑕᐅᓯᒪᔪᑦ 

(7) ᖃᑦᑎᕆᔨᒃᑯᑦ ᐊᖏᔪᖄᖓ ᐃᒪᐃᔪᓐᓇᕐᑐ, ᐃᓗᐊᓂ ᐅᓪᓗᐃᑦ ᖁᓖᑦ ᑭᖑᓂᐊᒍ 
ᑐᓂᔭᐅᓚᐅᕐᑎᓪᓗᒍ ᑐᒃᓯᕋᐅᑎᓂ ᑖᑯᐊ ᐃᓱᒪᒃᓴᕐᓯᐅᕈᑎᖃᑲᓐᓂᐅᑎᓂ, ᐃᓱᒪᓕᐅᔪᓐᓇᕐᑐᑦ 
ᓈᒻᒪᒃᓯᐊᕋᓗᐊᕐᒪᖔᑦ, ᐊᔾᔨᒋᖏᑕᖓ ᐅᕝᕙᓘᓃᑦ ᖁᔭᓈᕐᑕᐅᓂᖓ ᐃᓱᒪᓕᐅᕐᑕᐅᓯᒪᔪᖅ 
ᐅᕝᕙᓘᓃᑦ ᑖᓐᓇ ᑎᓕᓯᔾᔪᑎ. 
 
ᓇᓕᖃᖏᓐᓂᒃ ᑐᓂᔭᐅᔪᖅ ᑖᓐᓇ ᑐᒃᓯᕋᕐᑐᒥᓂ 

(8) ᖃᑦᑎᕆᔨᒃᑯᑦ ᐊᖏᔪᖄᖓ ᐊᑐᐃᓐᓇᐅᑎᒃᓯᔪᓐᓇᕐᑐ ᑐᒃᓯᕋᕐᓯᒪᔪᒧᑦ, ᐊᒻᒪᓗ 
ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᐊᒃᑐᖅᑕᐅᓯᒪᔪᓄᑦ, ᑎᑎᖃᐃᑦ ᐃᓱᒪᓕᐅᕈᑕᐅᓯᒪᔪᑦ 
ᐃᓚᒃᑲᓐᓂᖓᑎᒍ (7)−ᒥᒃ, ᐱᔾᔪᑎᖃᕐᓗᑎᒃ, ᐊᑐᐃᓐᓇᐅᓕᑐᐊᕐᐸᑕ. 
 
ᑐᓴᒐᒃᓴᒃᑎᒍ ᐱᔪᓐᓇᐅᑎᓕᒃ ᑐᒃᓯᕋᐅᑎᓂ 

(9) ᐊᑐᐃᓐᓇᐅᑎᒃᓯᓗᑎᒃ ᐃᓱᒪᓕᐅᕈᑕᐅᓯᒪᔪᓂ ᐃᓚᒃᑲᓐᓂᖓᑎᒍ (8)−ᒥᒃ, ᑖᓐᓇ 
ᖃᑦᑎᕆᔨᒃᑯᑦ ᐊᖏᔪᖄᖓ ᐊᑐᐃᓐᓇᐅᑎᒃᓯᔪᓐᓇᕐᑐ ᑐᓴᒐᒃᓴᒃᑎᒍ ᐱᔪᓐᓇᐅᑎᓕᒃ ᑐᒃᓯᕋᐅᑎᓂᒃ 
ᑖᑯᓄᖓ ᐅᖃᐅᔾᔨᒋᐊᖅᑏᑦ ᖃᑎᒪᔨᖏᑦᓄᑦ ᐊᑐᖅᑕᐅᖁᔭᖏᑦ ᐃᓚᖓᓂ 14.1-ᒥᒃ. 

ᑐᒃᓯᕋᖅᑐᖅ ᑖᒃᑯᓄᖓ ᐅᖃᐅᔾᔨᒋᐊᖅᑏᑦ ᖃᑎᒪᔨᖏᑦᓄᑦ 
14.1. (1) ᐊᑐᐊᖅᑕᐅᓯᒪᔪᖅ ᐃᓚᒃᑲᓐᓂᖓᓂ (2)−ᒥᒃ, ᑖᓐᓇ ᐃᓄᒃ ᐊᑲᐅᖏᓕᐅᕈᑎᖃᖅᑐᖅ 
ᑖᓱᒪ ᐃᓱᒪᓕᐊᕆᓯᒪᔭᖓᓐᓄᑦ ᖃᑦᑎᕆᔨᒃᑯᑦ ᐊᖏᔪᖄᖓᑕ ᐋᕿᒃᑕᐅᔪᖅ ᐃᓚᖓᑎᒍ 14-ᒥᒃ 
ᑐᕌᕐᑕᐅᔪᓐᓇᕐᑐ ᑖᑯᓄᖓ ᐅᖃᐅᔾᔨᒋᐊᖅᑏᑦ ᖃᑎᒪᔨᖏᑦᓄᑦ ᒪᓕᒃᑕᐅᖁᓪᓗᒋᑦ ᑖᑯᐊ 
ᓇᓪᓕᐊᒍᑐᐃᓐᓇᕐ ᐅᑯᐊ ᐱᔾᔪᑎᐅᔪᑦ: 

(a) ᑐᑭᓕᐅᕐᑕᐅᓂᖏᑦ ᑖᑯᐊ ᑐᑭᖃᑦᓯᐊᕆᐊᓖᑦ ᒪᓕᒐᖏᑦ ᐅᕝᕙᓘᓃᑦ 
ᑕᐃᒪᐃᓕᖓᑦᓯᐊᕋᓗᐊᕐᒪᖔᑦ ᒪᓕᑦᑎᐊᕆᐊᖃᕐᓂᖏᑦ ᑖᑯᐊ ᐊᑐᖁᔭᐅᔪᓂ; 

(b) ᐃᓱᒪᓕᐅᕐᑐᖃᖅᓯᒪᑎᓪᓗᒍ ᑖᑯᐊ ᐃᖃᓱᕐᓗᒋᑦ ᑎᓕᓯᔾᔪᑏᑦ 
ᐋᖅᑭᒃᑕᐅᓯᒪᔪᑦ ᒪᓕᓪᓗᒋᑦ ᐃᓚᒃᑲᓐᓂᖓᓂ 12(1)−ᒥᒃ ᐅᕝᕙᓘᓃᑦ (2)−ᒥᒃ 
ᑕᐃᑲᓂᓗ ᐊᕕᒃᑐᖅᓯᒪᔪᓂ 12(3)(b)−ᒥᒃ. 

 
ᐱᕕᒃᓴᖃᖅᑎᑕᐅᔪᓐᓇᓐᖏᑦᑐᖅ 
 (2) ᑐᑭᓯᐅᒪᓇᕐᓂᕐᓴᐅᓂᐊᕐᒪᑦ, ᑖᓐᓇ ᑐᒃᓯᕋᐅᑎ ᐋᖅᑭᒃᑕᐅᔪᓐᓇᖏᑐᖅ ᐃᓚᒃᑲᓐᓂᖓᓂ 
(1)−ᒥᒃ ᐃᓱᒪᓕᐊᖑᓯᒪᔪᓂ ᐃᓚᖃᕐᑐᓂ ᑎᓕᓯᔾᔪᑎᒥ ᑖᓐᓇ ᐋᖅᑭᒃᑕᐅᓯᒪᔪᖅ ᐃᓚᖓᓂ 11.3-ᒥᒃ. 
 
ᓱᕈᖅᑎᖃᑕᐅᓂᕈᓂ ᓴᓇᔭᐅᓯᒪᔪᒥᒃ 
 (3) ᑭᓯᐊᓂ ᑖᓐᓇ ᑐᒃᓯᕋᐅᑎ ᐅᕝᕙᓘᓃᑦ ᐅᓐᓂᕐᓘᑎ ᐃᓚᖃᕈᓂ ᓱᕈᖅᑎᖃᑕᐅᓂᕈᓂ 
ᓴᓇᔭᐅᓯᒪᔪᒥᒃ, ᓇᓪᓕᐊᒍᑐᐃᓐᓇᕐ ᐅᓐᓂᕐᓗᕐᑐᒧᑦ ᐅᕝᕙᓘᓃᑦ ᓴᐳᔾᔨᔪᖅ ᐋᖅᑭᒃᓱᐃᓂᐊᖏᓚ 
ᓴᓇᔭᕆᐊᓕᖕᒥ ᐅᑕᕿᔪᖃᖅᑎᓪᓗᒍ ᑐᒃᓯᕋᐅᑎᓂ ᐅᕝᕙᓘᓃᑦ ᐅᓐᓂᕐᓗᕐᓯᒪᔪᒥ. 
 
ᐊᐅᓚᓂᖏᑦ   
 (4) ᒫᓐᓇᒧᑦ ᑖᑯᐊ ᐊᐅᓚᓂᖏᑦ ᐃᓚᖓᓂ ᑕᐃᑲᓂ ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ 
ᐱᖁᔭᖓᓐᓂ ᑐᕌᖓᔪᖅ ᑐᒃᓯᕋᐅᑎᓂ ᐊᒻᒪᓗ ᒪᓕᒐᐅᔪᑦ ᐃᓚᖓᓂ. 
 
ᐅᓐᓂᕐᓗᕐᓂᖅ   
15. ᑖᑯᐊ ᐃᓱᒪᓕᐅᕈᑕᐅᓯᒪᔪᖅ ᑖᑯᓇᖓ ᐅᖃᐅᔾᔨᒋᐊᖅᑏᑦ ᖃᑎᒪᔨᖏᑦᓄᑦ ᑖᑯᐊ 
ᐅᓂᕐᓘᑎᐅᔪᓐᓇᕐᑐᑦ ᑖᑯᓄᖓ ᓄᓇᕗᑦ ᐃᖅᑲᖅᑐᐃᕕᖓᓐᓄᑦ ᐱᔾᔪᑎᒋᓗᓂᐅ ᐋᖅᑭᒃᑕᐅᓯᒪᔪᑦ 
ᑕᐃᑲᓂ ᐃᓚᖓᓂ 19−ᒥᒃ ᑖᑯᓇᓂ ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖓᓐᓂ. 
ᐋᕿᒋᐊᕐᑕᐅᔪᑦ: ᑎᓴᒪᖓᓐᓂ ᒪᓕᒐᓕᐅᕐᕕᖕᒥ, ᒫᓯ 2, 2017. 
 
8. ᐃᓚᖓᓂ 17.1-ᒥᒃ ᐋᕿᒋᐊᕐᑕᐅᔪᖅ ᑖᑯᐊ ᐲᕐᑕᐅᓗᑎᒃ “ᐊᒻᒪᓗ ᓄᓇᖃᕐᕕᒋᔭᒥᓂᒃ 
ᐃᑲᔪᕐᐸᑦᑐᐃᑦ” ᐊᒻᒪᓗ ᑭᖑᕐᕕᓗᒋᑦ “ᓄᓇᖃᕐᕕᒋᔭᒥᓂᒃ ᐃᑲᔪᕐᐸᑦᑐᐃᑦ, ᑖᑯᐊ ᐅᖃᐅᔾᔨᒋᐊᖅᑏᑦ 
ᖃᑎᒪᔨᖏᑦ ᐅᕝᕙᓘᓃᑦ ᐃᓚᒋᔭᐅᔪᑦ ᑖᑯᓄᖓ ᐅᖃᐅᔾᔨᒋᐊᖅᑏᑦ ᖃᑎᒪᔨᖏᓐᓄᑦ”. 
 
9. (1) ᐃᓚᒃᑲᓐᓂᖓᓂ 23-ᒥᒃ ᑖᓐᓇ ᐋᕿᒋᐊᕐᑕᐅᔪᖅ 

(a) ᐃᓚᒋᐊᕐᑕᐅᔪᖅ ᒪᓕᓪᓗᒋᑦ ᑭᖑᓂᐊᒍ ᐊᕕᒃᑐᖅᓯᒪᔪᓂ (d)−ᒥᒃ: 
 

(d.1) ᐃᖃᓱᕐᓗᒋᑦ ᑖᑯᐊ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑏᑦ, ᐱᖃᓯᐅᑎᔪᑦ 

 (i) ᐅᖃᐅᓯᖃᑲᑕᒃᑎᓪᓗᒋᑦ, 
(ii) ᐋᖅᑮᒋᐊᕈᓐᓇᕐᓗᑎᒃ, ᐱᖃᓯᐅᑎᔪᑦ ᑖᑯᐊ ᐃᓱᒪᒋᔭᐅᔭᕆᐊᓖᑦ 

ᐋᖅᑭᒃᓱᐃᔪᓐᓇᓂᕐᒧᑦ ᐅᕝᕙᓘᓃᑦ ᑖᓐᓇ ᐋᖅᑭᒋᐊᕐᑕᐅᓗᓂ 
ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑏᑦ 

(iii) ᐊᐅᓚᓂᖃᐃᓐᓇᕐᔪᑎᖏᑦ, ᐱᖃᓯᐅᑎᔪᑦ ᑖᑯᐊ ᕿᒥᕈᔭᐅᖏᓐᓇᕐᑐᑦ 
ᐊᒻᒪᓗ ᐊᖏᑲᓐᓂᐅᑏᑦ ᑖᓱᒪ ᖃᑦᑎᕆᔨᒃᑯᑦ ᐊᖏᔪᖄᖓᓐᓄᑦ, 

(iv) ᐱᒋᐊᕐᓯᒪᔪᑦ ᐊᑐᐊᒐᖓᓂ ᐃᓕᓐᓂᐊᕈᑎᓄᑦ, ᓱᓇᕈᑏᑦ, ᐊᒻᒪᓗ 
ᑐᓂᔭᐅᓗᑎᒃ ᐱᔾᔪᑎᒋᓗᒍ ᑲᑎᖓᔾᔪᑎᖓ ᑖᑯᐊ 
ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑏᑦ, 

(v) ᐊᓯᖏᑦ ᐱᓕᕆᐊᖑᔪᑦ ᐱᖃᓯᐅᔾᔭᐅᔭᕆᐊᓖᑦ ᑕᐃᑯᖓ 
ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᓄᑦ, ᐊᒻᒪᓗ  

(vi) ᐊᖏᕈᑎᒃ ᐊᐅᓚᓂᖓ; 
 

(b) ᐊᕕᒃᑐᖅᓯᒪᔪᓂ (e)−ᒥᒃ ᑖᓐᓇ ᐲᕐᑕᐅᔪᖅ “ᐃᓗᓕᖏᑦ ᐊᒻᒪᓗ 
ᐋᕿᒃᓯᕕᐅᔪ ᐊᑕᓇᕐᑕᐃᓕᔾᔪᑎᓂ ᐊᒻᒪᓗ ᑐᑭᒋᓗᓂᐅ ᐊᓂᕕᖓ” 

(c) ᐃᓚᒋᐊᕐᓗᒍ “ᐊᒻᒪᓗ” ᑭᖑᓪᓕᕐᐹᖓᓐᓂ ᖃᓪᓗᓈᑦᑎᑑᖓᔪ 
ᐊᕕᒃᑐᖅᓯᒪᔪᓂ (e.1)−ᒥᒃ; ᐊᒻᒪᓗ 

(d) ᐲᕐᑕᐅᓗᓂ ᑖᓐᓇ ᐊᕕᒃᑐᖅᓯᒪᔪᓂ (f)-ᖑᔪᖅ. 
 
 (2) ᒪᓕᓪᓗᒋᑦ ᐃᓚᒋᐊᕐᑕᐅᔪᑦ ᑭᖑᓂᐊᒍ ᐃᓚᒃᑲᓐᓂᖓᓂ 23(1)-ᒥᒃ: 
 
ᐊᖏᖅᑕᐅᔪᓐᓇᖅᑐᑦ ᓇᓗᓇᐃᒃᑯᑎᒍ 
 (1.1) ᒪᓕᒐᕋᓛᑦ ᐊᖅᑭᒃᑕᐅᓯᒪᔪᖅ ᐊᕕᒃᑐᖅᓯᒪᔪᓂ (1)(d.1)(iv)−ᒥᒃ ᐊᖏᕐᑕᐅᔪᓐᓇᕐᑐᑦ 
ᓇᓗᓇᐃᑯᑎᒍ, ᐃᓘᓇᓂ ᐅᕝᕙᓘᓃᑦ ᐃᓚᓇᖓᓂ, ᐊᓯᔾᔨᕐᑕᐅᓗᑎᒃ ᐅᕝᕙᓘᓃᑦ ᐊᓯᔾᔨᕐᑕᐅᒐᑎ, 
ᐊᒻᒪᓗ ᐋᖅᑭᒋᐊᕐᑕᐅᔪᓐᓇᕐᑐᑦ ᑭᖑᓂᐊᒍ, ᒪᓕᒐᖏᑦ ᐊᒻᒪᓗ ᐊᑐᖅᑕᐅᔭᕆᐊᓖᑦ ᐃᖃᓱᕐᓗᒋᑦ 
ᑖᑯᐊ ᐃᓕᓐᓂᐊᕐᑐᑦ, ᓱᓇᕈᑏᑦ, ᐅᕝᕙᓘᓃᑦ ᑐᓂᔭᐅᓗᑎᒃ ᐱᔾᔪᑎᒋᓗᒍ ᑲᑎᖓᔾᔪᑎᖓ ᑖᑯᐊ 
ᐃᑯᐊᓪᓚᑕᐃᓕᒪᓂᕐᒧᑦ  ᐸᕐᓇᐅᑏᑦ. 
 
 (3) ᒪᓕᓪᓗᒋᑦ ᐃᓚᒋᐊᕐᑕᐅᔪᑦ ᑭᖑᓂᐊᒍ ᐃᓚᒃᑲᓐᓂᖓᓂ 23(2)−ᒥᒃ: 
 
ᒪᓕᒐᖏᑦ ᐋᖅᑭᒋᐊᖅᑕᐅᔪᑦ 

(2.1) ᐅᖃᐅᔾᔨᒋᐊᖅᑏᑦ ᖃᑎᒪᔨᖏᑦᓄᑦ ᑐᓂᔭᐅᓯᒪᔪᓐᓇᕐᒥᔪᖅ ᑐᒃᓯᕋᐅᑎᓂ ᐊᒻᒪᓗ 
ᐊᑐᓕᖁᔭᐅᔪᓂ ᑖᑯᐊ ᐋᖅᑭᒋᐊᕐᑕᐅᓗᑎᒃ ᓇᓪᓕᐊᒍᑐᐃᓐᓇᕐ ᒪᓕᒐᖏᑦ, ᐊᖏᕐᑕᐅᓯᒪᔪᓂ 
ᒪᓕᓪᓗᒋᑦ ᐊᕕᒃᑐᖅᓯᒪᔪᓂ 2(a)-ᒥᒃ ᒪᓕᒍᑎᖃᕐᓗᑎᒃ ᐊᑐᐃᓐᓇᐅᔪᖅ ᑕᐅᑲᓂ ᐃᓚᖓᓂ 20-ᒥᒃ 
ᑖᑯᐊ ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖓᓐᓂ. 
 

 
 
 

7 
 



ᐋᖅᑭᒋᐊᕈᑕᐅᔫᒪᑦ ᐋᖅᑭᒋᐊᒃᑲᓐᓂᕈᑕᐅᖕᒥᔪᑦ 
 

ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖅ 
 
10. ᐃᓚᒃᑲᓐᓂᖓᓃᑦᑐᑦ 35(2.1), 35(3)-ᒥᒃ ᐊᒻᒪᓗ 35(6)-ᒥᒃ ᑎᑭᓪᓗᓂ (8)-ᒧᑦ 

ᑕᐃᑲᓂ ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖅ ᐲᖅᑕᐅᕗᑦ. 
 

ᓄᓇᓕᐸᐅᔭᐃᑦ, ᓄᓇᓖᑦ ᐊᒻᒪᓗ ᒥᑭᓂᖅᓴᑦ ᓄᓇᓖᑦ ᐱᖁᔭᖅ 
 
11. ᑖᒃᑯᐊ ᓄᓇᓕᐸᐅᔭᐃᑦ, ᓄᓇᓖᑦ ᐊᒻᒪᓗ ᒥᑭᓂᖅᓴᑦ ᓄᓇᓖᑦ ᐱᖁᔭᖅ 

ᐋᖅᑭᒋᐊᖅᑕᐅᕗᑦ ᐅᑯᓄᖓ 
(a) ᐲᖅᑕᐅᓗᓂ “ᐊᒻᒪᓗ” ᑕᐃᑲᓂ ᖃᓪᓗᓈᖅᑎᑑᕐᑐᓂ ᑎᑎᕋᖅᓯᒪᔪᒥ 

ᐊᕕᓐᓂᖓ 170.9(d)-ᒥᒃ; ᐊᒻᒪᓗ 
(b) ᐃᓚᒋᐊᖅᑕᐅᓪᓗᓂ ᑖᒃᑯᓄᖓ ᒪᓕᓪᓗᓂ ᑭᖑᓂᐊᒍ ᑎᑎᕋᖅᓯᒪᔪᒥ 

ᐊᕕᓐᓂᖓ 170.9(d.1)-ᒥᒃ: 
 

(d.1) ᑖᒃᑯᐊ ᐱᓕᕆᐊᖑᔭᕆᐊᖃᒻᒪᕆᑦᑐᖅ ᐃᓚᖓᑕ ᓄᓇᓕᓐᓄᑦ 
ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᖏᓐᓂᑦ, ᐊᑐᐃᓐᓇᐅᔪᓂ ᑕᐃᑲᓂ 
ᐃᑯᐊᓪᓚᐃᔾᔭᐃᖅᓯᒪᓂᕐᒧᑦ ᐱᖁᔭᖅ; ᐊᒻᒪᓗ 

 
ᕼᐋᒻᒪᓚᒃᑯᑦ ᐱᖁᔭᖅ 

 
12. ᑖᓐᓇ ᕼᐋᒻᒪᓚᒃᑯᑦ ᐱᖁᔭᖅ ᐋᖅᑭᒋᐊᖅᑕᐅᕗᑦ ᐅᑯᓄᖓ 

(a) ᐲᖅᑕᐅᓗᓂ “ᐊᒻᒪᓗ” ᖃᓪᓗᓈᑦᑎᑐᖓᔪᓂ ᑎᑎᕋᖅᓯᒪᔪᒥ ᐊᕕᓐᓂᖓ 
170.9(d)-ᒥᒃ; ᐊᒻᒪᓗ  

(b) ᐃᓚᒋᐊᖅᑕᐅᓪᓗᓂ ᑖᒃᑯᓄᖓ ᒪᓕᓪᓗᓂ ᑭᖑᓂᐊᒍ ᑎᑎᕋᖅᓯᒪᔪᒥ 
ᐊᕕᓐᓂᖓ 170.9(d)-ᒥᒃ: 

 
(d.1) ᑖᒃᑯᐊ ᐱᓕᕆᐊᖑᔭᕆᐊᖃᒻᒪᕆᑦᑐᖅ ᐃᓚᖓᑕ ᓄᓇᓕᓐᓄᑦ 

ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᖏᓐᓂᑦ, ᐊᑐᐃᓐᓇᐅᔪᓂ ᑕᐃᑲᓂ 
ᐃᑯᐊᓪᓚᐃᔾᔭᐃᖅᓯᒪᓂᕐᒧᑦ ᐱᖁᔭᖅ; ᐊᒻᒪᓗ 

 
ᐃᒥᐊᓗᓕᕆᓂᕐᒧ ᐱᖁᔭᖅ 

 
13. ᑎᑎᕋᖅᓯᒪᔪᒥ ᐊᕕᓐᓂᖓ 37(b)-ᒥᒃ ᑕᐃᑲᓂ ᐃᒥᐊᓗᓕᕆᓂᕐᒧᑦ ᐱᖁᔭᖅ 

ᐋᖅᑭᒋᐊᖅᑕᐅᕗᑦ ᐲᖅᑕᐅᓗᓂ “ᐃᑯᐊᓪᓚᑦᑕᐃᓕᒪᓂᕐᒧᑦ ᐱᖁᔭᖅ” ᐊᒻᒪᓗ 
ᑭᖑᕝᕕᖅᑕᐅᕗᑦ “ᐃᑯᐊᓪᓚᐃᔾᔭᐃᖅᓯᒪᓂᕐᒧᑦ ᐱᖁᔭᖅ”. 

ᐊᓯᑦᔨᐸᓪᓕᐊᔪᐃᑦ 
 
14. ᕼᐋᒻᒪᓚᒃᑯᓕᕆᔨᒫᑦ ᓴᓇᒋᐊᖃᖅᐳᑦ ᐊᒻᒪᓗ ᑐᓂᓯᓪᓗᑎᒃ ᐃᑯᐊᓪᓚᑕᐃᓕᒪᓂᕐᒧᑦ 

ᐸᕐᓇᐅᑎᖏᓐᓂᑦ ᐊᖏᕈᑕᐅᕆᐊᖁᑎᖓᓂ ᑕᐃᑲᓂ ᐊᖏᕈᑎᐅᓯᒪᔪᒥ ᐃᓚᖓ 5.01-
ᒥᒃ ᐱᖁᔭᕐᒥᑦ ᐃᓗᐊᓂ ᑕᖅᑭᓂ ᐱᖓᓲᔪᖅᑐᓂ ᑕᐃᑲᙵ ᐃᓚᖓ 5 ᑖᑦᓱᒪ 
ᐱᖁᔭᐅᑉ ᐊᑐᓕᖅᑎᑕᐅᓂᐊᕐᓂᖓᓂ, ᐊᒻᒪᓗ ᑕᐃᒪᐃᒋᐊᖃᕋᓱᒋᑉᐸᐅᑦ 
ᒪᓕᑦᑕᐅᓂᕆᔭᖓᓄ ᑕᐃᑲᓂ ᐃᓚᖓ 5.01-ᒥᒃ ᐱᖁᔭᕐᒥ ᑕᐃᒪᐃᓚᐅᖅᑎᓪᓗᒍ. 

 
ᐊᑐᓕᕐᓂᐊᖅᑐᖅ 

 
15.  (1) ᒪᓕᓪᓗᒋᑦ ᐃᓚᒃᑲᓐᓂᖓᓂᑦᑐᑦ (2)-ᒥᒃ ᑎᑭᓪᓗᓂ (6)-ᒧᒃ, ᑖᓐᓇ ᐱᖁᔭᖅ 

ᐊᑐᓕᕐᓂᐊᖅᑐᖅ ᐊᖏᕈᑕᐅᔪᒧᑦ. 
 

(2) ᑎᑎᕋᖅᓯᒪᔪᒥ ᐊᕕᓐᓂᖓ 4(b)-ᒥᒃ ᑎᑭᓪᓗᓂ (d)-ᒧᑦ ᐊᒻᒪᓗ 9(1)(b)-ᒧᒃ 
ᑎᑭᓪᓗᓂ (d)-ᒧᑦ ᑖᑦᓱᒥᖓ ᐱᖁᔭᕐᒥᑦ ᐊᑐᓕᑦᓴᐅᑎᒋᓂᐊᖅᑐᖅ ᑭᖑᓂᐊᒍᑦ ᐃᓚᖓ 
5-ᒥᒃ ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖅ ᐊᑐᓕᕐᓂᐊᖅᑐᖅ, ᐅᕝᕙᓘᓐᓃᑦ, 
ᐊᑐᓕᖅᑎᓯᒪᑦᓴᐅᑎᒋᔪᒃ, ᐊᖏᕈᑕᐅᔪᒧᑦ. 

 
(3) ᑖᓐᓇ ᒪᓕᒡᓗᒍ ᐃᓗᓕᖏᑦ ᑖᑦᓱᒪ ᐱᖁᔭᐅᑉ ᐊᑐᓕᕐᓂᐊᖅᑐᖅ ᑕᐃᑲᓂ 
ᐅᓪᓗᖓᓂ ᐋᖅᑭᑕᐅᓂᖓᑕ ᑎᓕᓯᑦᔪᑎᒃᑯᑦ ᑲᒥᓯᓇᒧᑦ: 

(a) ᐃᓚᖓ 3; 
(b) ᑎᑎᕋᖅᓯᒪᔪᒥ ᐊᕕᓐᓇᖓ 4(f)-ᒥᒃ; 
(c) ᐃᓚᖓ 5; 
(d) ᑎᑎᕋᖅᓯᒪᔪᒥ ᐊᕕᓐᓇᖓ 9(1)(a)-ᒥᒃ; 
(e) ᐃᓚᒃᑲᓐᓂᖓᓂ 9(2); 
(f) ᐃᓚᖓ 14; 

  
(4) ᐃᓚᖓᓂ 6-ᒥᒃ ᑎᑭᓪᓗᓂ 8-ᒧᑦ ᑖᑦᓱᒪ ᐱᖁᔭᐅᑉ ᐊᑐᓕᖅᑎᑦᓴᐅᑎᒋᓪᓗᒍ 
ᑭᖑᓂᒍᒃᑲᓐᓂᖅ ᑖᑦᓱᒪ 

(a) ᐃᓚᖓᓂ 17-ᒥᒃ ᑎᑭᓪᓗᓂ 19-ᒧᑦ ᐊᒻᒪᓗ ᐃᓚᒃᑲᓐᓂᖓᓂ 35(2)-ᒥᒃ 
ᑖᑦᓱᒪ ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖅ ᐊᑐᓕᕐᓂᐊᖅᑐᖅ; 

(b) ᐃᓚᖓᓂ 16-ᒥᒃ ᐊᒻᒪᓗ 17-ᒥᒃ ᑖᑦᓱᒪ ᐱᖁᔭᖅ ᐋᖅᑭᒋᐊᖅᑕᐅᔪᑦ 
ᐱᖁᔭᐅᔪᓂᒃ ᐃᖅᑲᓱᕐᓗᒋᑦ ᑖᒃᑯᐊ ᒪᓕᒐᐃᑦ ᐊᒻᒪᓗ 
ᐊᑐᖅᑕᐅᔭᕆᐊᓖᑦ, ᓴᖅᑭᑕᐅᓪᓗᓂ ᐱᖁᔭᑦᓴᐅᑎᓪᓗᒍ 28 ᑕᐃᑲᓂ 
ᐱᖓᔪᐊᓂ ᑲᑎᒪᓂᐅᑉ ᓯᑕᒪᖓᑕ ᒪᓕᒐᓕᐅᖅᑏᑦ, ᐊᑐᓕᕐᓂᐊᖅᑐᖅ; 
ᐊᒻᒪᓗ 

(c) ᐊᖏᖅᑕᐅᓂᖓᑕ 

(5) ᐃᓚᒃᑲᓐᓂᖓᓂ 9(3)-ᒥᒃ ᑖᑦᓱᒪ ᐱᖁᔭᐅᑉ ᐊᑐᓕᖅᑎᓴᐅᑎᒋᓪᓗᒍ 
ᑭᖑᓂᐊᒍᒃᑲᓂᖅ  ᑖᑦᓱᒪ 

(a)  ᐃᓚᒃᑲᓐᓂᖓᓂ 35(10)-ᒥᒃ ᑖᑦᓱᒪ ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ 
ᐱᖁᔭᖅ ᐊᑐᓕᕐᓂᐊᖅᑐᖅ; 

(b) ᐃᓚᖓᓂ 19-ᒥᒃ ᑖᑦᓱᒪ ᐱᖁᔭᑉ ᐋᖅᑭᒋᐊᖅᑕᐅᔪᑦ ᐱᖁᔭᐅᔪᓂᒃ 
ᐃᖅᑲᓱᕐᓗᒋᑦ ᑖᒃᑯᐊ ᒪᓕᒐᐃᑦ ᐊᒻᒪᓗ ᐊᑐᖅᑕᐅᔭᕆᐊᓖᑦ, 
ᓴᖅᑭᑕᐅᓪᓗᓂ ᐱᖁᔭᑦᓴᐅᑎᓪᓗᒍ 28 ᑕᐃᑲᓂ ᐱᖓᔪᐊᓂ ᑲᑎᒪᓂᐅᑉ 
ᓯᑕᒪᖓᑕ ᒪᓕᒐᓕᐅᖅᑏᑦ, ᐊᑐᓕᕐᓂᐊᖅᑐᖅ; ᐊᒻᒪᓗ 

(c) ᐊᖏᖅᑕᐅᓂᖓᑕ. 
 

(6) ᐃᓚᖓᓂ 11-ᒥᒃ ᐊᒻᒪᓗ 12-ᒥᒃ ᑖᑦᓱᒥᖓ ᐱᖁᔭᕐᒥᑦ ᐊᑐᓕᕐᓂᐊᖅᑐᖅ ᑕᖅᑭᓂ 
ᐱᖓᓲᔪᖅᑐᓂ ᑭᖑᓂᐊᒍ ᐃᓚᖓ 5-ᒥᒃ ᑖᑦᓱᒥᖓ ᐱᖁᔭᕐᒥᑦ ᐊᑐᓕᕐᓂᐊᖅᑐᖅ. 

